ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԴԵԿՏԵՄԲԵՐԻ 30-Ի N 1956-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
ՀՀ տնտեսական մրցակցության պաշտպանության պետական հանձնաժողովը՝
տնտեսական մրցակցության պաշտպանության բնագավառում պետական քաղաքականություն իրականացնող մարմին է: 
 «Տնտեսական մրցակցության պաշտպանության մասին» Հայաստանի Հանրապետության օրենքի 30-րդ հոդվածի 1-ին մասի և Հանձնաժողովի 2011 թվականի հունիսի 22-ի «ՀՀ տնտեսական մրցակցության պաշտպանության պետական հանձնաժողովի կանոնադրությունը հաստատելու մասին» թիվ 221-Ա որոշմամբ հաստատված Կանոնադրության 22–րդ կետի համաձայն` Հայաստանի Հանրապետության տնտեսական մրցակցության պաշտպանության պետական հանձնաժողովն (այսուհետ` Հանձնաժողով) իր աշխատանքներն իրականացնում է նիստերի միջոցով: 
Նիստերում քննարկվող հարցերի ընթացքում շահագրգիռ անձանց իրավունքների երաշխիքներն ապահովելու նպատակով Հանձնաժողովը սահմանված կարգով գրավոր ծանուցում է վերը նշված անձանց քննարկման վայրի, օրվա և ժամի մասին` նշելով քննարկման հարցի բնույթը ու համառոտ նկարագրությունը:
Բացի այդ, Հանձնաժողովը` ապրանքային շուկաների ուսումնասիրության, օրենքի հնարավոր կամ փաստացի խախտումների բացահայտման նպատակով և Հանձնաժողովին օրենսդրությամբ վերապահված այլ լիազորությունների իրականացման համար՝ Հանձնաժողովի նախագահի գրությամբ կամ Հանձնաժողովի որոշմամբ տնտեսվարող սուբյեկտներից, պետական մարմիններից պահանջում է անհրաժեշտ փաստաթղթեր և այլ տեղեկատվություն:
Նիստին մասնակից շահագրգիռ անձանց իրազեկումը և Հանձնաժողովի կողմից ընդունված վարչական ակտերի հանձնումը հասցեատերերին ապահովելու, ինչպես նաև Հանձնաժողովի վերոնշյալ այլ լիազորությունների իրականացման նպատակով՝ Հանձնաժողովն ընտրել է «Հայփոստ» փակ բաժնետիրական ընկերության (այսուհետ` Հայփոստ) կողմից` առաքանին հանձնելու գործընթացը հավաստող հետադարձ գրավոր ծանուցագրերը տրամադրվող ծառայության եղանակը:
Նախագծի ներկայացումը պայմանավորված է ՀՀ տնտեսական մրցակցության պաշտպանության պետական հանձնաժողովի բնականոն գործունեության կազմակերպման անհրաժեշտությամբ, կապված՝ ծրարների գնումների քանակի ավելացման, այդ թվում՝ Արագացված փոստային (EMS), Սուրհանդակային և օժանդակ ծառայությունների մատուցման վճարների հետ: Այդ կապակցությամբ անհրաժեշտություն է առաջացել «Հայաստանի Հանրապետության պետական մարմիններում կապի և ծառայությունների նորմաները և հեռախոսակապից oգտվելու oրինակելի ներքին կանոնները հաստատելու մասին» N 1956-Ն որոշմամբ հաստատված` Հայաստանի Հանրապետության պետական մարմիններում հեռախոսակապի և փոստային կապի ծառայությունների նորմաների աղյուսակում պետական մարմինների համար փոստային կապի ծառայությունների տարեկան սահմանաչափը (200 հազ. դրամ) Հանձնաժողովի համար նախատեսել՝ 2մլն. 100հազ. դրամ, համապատասխան լրացում կատարելով` Հայաստանի Հանրապետության կառավարության 2004 թվականի դեկտեմբերի 30-ի N 1956-Ն որոշման մեջ մեջ:
2. Առկա խնդիրներին առաջադրվող լուծումները

Հաշվի առնելով վերոգրյալը` ներկայացվում է ՀՀ կառավարության համապատասխան որոշման նախագիծ:
3. Նախագծի մշակման գործընթացում ներգրավված ինստիտուտները և անձինք
Նախագծի մշակումը իրականացրել է Հայաստանի Հանրապետության տնտեսական մրցակցության պաշտպանության պետական հանձնաժողովի աշխատակազմը։
4.
Ակնկալվող արդյունքը
Նախագծի ընդունմամբ կբարձրանա Հայաստանի Հանրապետության տնտեսական մրցակցության պաշտպանության պետական հանձնաժողովի գործունեության արդյունավետությունը:

ՏԵՂԵԿԱՆՔ
«Հայաստանի Հանրապետության կառավարության 2004 թվականի դեկտեմբերի 30-ի N 1956-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
«Հայաստանի Հանրապետության կառավարության 2004 թվականի դեկտեմբերի 30-ի N 1956-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեի ծախսերի և եկամուտների էական ավելացում կամ նվազեցում չի նախատեսվում:  
ՏԵՂԵԿԱՆՔ
«Հայաստանի Հանրապետության կառավարության 2004 թվականի դեկտեմբերի 30-ի N 1956-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ
«Հայաստանի Հանրապետության կառավարության 2004 թվականի դեկտեմբերի 30-ի N 1956-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 

